
Коми Республикаса видз-му овмӧс да сёян-юан министерство йылысь

Коми Республикаса Оланподувлöн 90 статьяса мöд юкöнлӧн 7 пункт да «Коми Республикаса чина йöз да олöмö пöртысь власьт органъяс йылысь» Коми Республикаса Оланпаслöн 26 статьяса 2 юкöнлӧн 6 пункт вылö подуласьöмöн Коми Республикаса Веськöдлан котыр шуис:

1. Вынсьöдны Коми Республикаса видз-му овмӧс да сёян-юан министерство йылысь положение содтöдын индöм серти.

2. Тайö  шуöмыс вынсялö сiйöс примитан лунсянь.

Коми Республикаса Юралысь                                                                       В. Гайзер

Сыктывкар

2012 вося ода-кора тöлысь 14 лун

192 №

ВЫНСЬÖДÖМА

Коми Республикаса Веськöдлан котырлöн 

2012 во ода-кора тöлысь 14 лунся 192 №-а шуöмöн

(содтöд)

Коми Республикаса видз-му овмӧс да сёян-юан министерство йылысь
ПОЛОЖЕНИЕ
I. Панас

1. Коми Республикаса видз-му овмӧс да сёян-юан министерство (Коми Республикаса видз-му овмӧс министерство) (водзӧ – Министерство) лоӧ агропромышленнӧй комплекс, чери овмӧс, сиктса мутасъяс пыр сӧвмӧдан юкӧнын канму политика лöсьöдöм да збыльмöдöм, нормативнöй инöда ладмöдöм кузя Коми Республикаса олӧмӧ пӧртысь власьт органӧн, а сідзжӧ Коми Республика мутасын племеннӧй скӧт видзан юкӧнын канму дӧзьӧр збыльмӧдӧм вылö уполномочитöм Коми Республикаса олöмö пöртысь власьт органöн.

2. Аслас уджын Министерство подуласьö Россия Федерацияса Оланподув, федеральнöй оланподув оланпасъяс, федеральнöй оланпасъяс, Россия Федерацияса Президентлöн да Россия Федерацияса Веськöдлан котырлöн нормативнöй инöда актъяс, Коми Республикаса Оланподув, Коми Республикаса оланпасъяс, Коми Республикаса Юралысьлöн инöда актъяс да Коми Республикаса Веськöдлан котырлöн инöда актъяс, а сiдзжö тайö Положение вылö.

3. Ассьыс уджсö Министерство вöчö кыдзи ас кежысь, сiдз и федеральнöй олöмö пöртысь власьт органъяскöд, Коми Республикаса канму власьт органъяскӧд, Коми Республикаса канму органъяскöд, меставывса асвеськöдлан органъяскöд, öтйöза öтувъяскöд да мукöд организациякöд йитöд кутöмöн.

Министерстволöн эмӧсь дiнму органъяс, кутшӧмъяс лоӧны юридическöй кывкутысьясöн, кутшӧмъяс Коми Республикаса каръясын да районъясын олöмö пöртöны Министерстволöн компетенцияö пырысь тайӧ Положение дорӧ содтӧдын урчитӧм иналан схема серти канму уджъяс (сетӧны канму услугаяс).

4. Министерство да сылöн мутас органъяс кутӧм вылö рöскодыс могмöдсьö сьöмöн Коми Республикаса республиканскöй сьöмкудйысь сьöм тшöт весьтö.

5. Министерство лоö юридическöй кывкутысьöн, сылöн эм Коми Республикаса канму канпаса да коми да роч кывъяс вылын аслас нима печать, мукöд печать, штампъяс да урчитöм образеца бланокъяс, Россия Федерацияса оланпастэчас серти восьтöм тшöтъяс.

6. Министерство олöмö пöртö агропромышленнӧй комплекс да чери овмӧс юкӧнъясын Коми Республикаса казённӧй канму учреждение (водзӧ – канму учреждение) котыртысьлысь уджъяс да уджмогъяс, агропромышленнӧй комплекс юкӧнын Коми Республикаса Веськӧдлан котырӧн урчитӧм Коми Республикаса öтувъя канму предприятиеяслысь (водзӧ – канму предприятиеяс) организационно-методическöй веськöдлöм да уджсö координируйтöм.
7. Министерстволöн меститчанiн (юридическöй инпас): Сыктывкар, Бабушкин ул., 23 к.
II. Медшöр могъяс

8. Министерстволöн уджын медшöр могъясöн лоöны: 

1) видз-му овмӧс тӧвар вӧчысьяслысь да налӧн прӧдукциялысь конкурентоспособносьт кыпӧдӧм вылӧ условиеяс лӧсьӧдӧм, налысь сьӧм боксянь зумыдлун да сёян-юанлысь качество могмӧдӧм;
2) сиктса мутасъяслысь зумыд социально-экономическӧй сӧвмӧм могмӧдӧм, видз-му овмӧс да чери прӧдукция вӧчан мында содтӧм, видз-му овмӧслысь да чери овмӧс комплекслысь окталун кыпӧдӧм, сиктса став йӧзӧс уджӧн могмӧдӧм да налысь олан тшупӧд кыпӧдӧм, а сідзжӧ муясӧн тӧлкӧн вӧдитчӧм;

3) видз-му овмӧс производствоын вӧдитчан вӧр-ва озырлунлысь, а сідзжӧ биологическӧй ва озырлунлысь да налӧн олан гӧгӧртаслысь видзӧм да быдтӧм-рӧдмӧдӧм могмӧдӧм;
4) Коми Республика мутасын видз-му овмӧс прӧдукция, сырьё да сёян-юан рыноклысь, кутшӧм могмӧдӧ видз-му овмӧс тӧвар вӧчысьяслысь чӧжӧс содӧм, окта уджалӧм котыртӧм вылӧ да сылысь инфраструктура сӧвмӧдӧм вылӧ условиеяс лӧсьӧдӧм;
5) бур инвестиционнӧй позянлун лӧсьӧдӧм да агропромышленнӧй комплекс да чери овмӧс юкӧнъясын инвестиция мында содтӧм;

6) агропромышленнӧй комплекслы да чери овмӧслы квалифицируйтӧм специалистъясӧс сиктӧ кыскӧм да кольӧдӧм вылӧ условиеяс лӧсьӧдӧм.
III. Канму удж

9. Тайö Положениелöн II юкöдын индöм могъяс збыльмöдöм могысь Министерство олöмö пöртö татшöм канму уджъяс:

9.1. Коми Республика мутасын племеннӧй скӧт видзан юкӧнын олӧмӧ пӧртӧ дінмуса канму контроль (дӧзьӧр).

9.2. Дасьтӧ да сетӧ Коми Республикаса Юралысьлы да Коми Республикаса Веськӧдлан котырлы видлаӧм вылӧ Коми Республикаса оланпас балаяс,  нормативнӧй инӧда мукӧд акт балаяс, сёрнитчӧмъяс (артмӧдчӧмъяс) балаяс, кутшӧмъясын сёрнитчысьнас лоӧ Коми Республика.

9.3. Коми Республикаса Веськӧдлан котырлӧн тшӧктӧм серти кырымалӧ да збыльмӧдӧ Россия Федерацияса видз-му овмӧс министерствокӧд, Чери кыйӧм кузя федеральнӧй агентствокӧд да Коми Республикаса меставывса асвеськӧдлан органъяскӧд артмӧдчӧмъяс (сёрнитчӧмъяс).

9.4. Аслас компетенцияын йӧзӧдӧ инӧда актъяс агропромышленнӧй комплекс, чери овмӧс, сиктса мутасъяс зумыда сӧвмӧдан юкӧнъясын.

9.5. Урчитӧ:

1) Коми Республикаса кӧр видзан овмӧсъясын кӧръясӧс клеймитан (пасъян) пӧрадок;

2) Коми Республикаын кӧр видзӧмын учёт да отчёт нуӧдан пӧрадок;

3) сиктын олысь гражданалы, сы лыдын том семьяяслы да том специалистъяслы, олан условиеяс бурмӧдӧм кузя мероприятиеясӧ пырӧдчысьяслысь список лӧсьӧдан да вынсьӧдан пӧрадок;

4) сиктын оланін кыпӧдӧм (ньӧбӧм) вылӧ социальнӧй мынтӧмъяс йылысь эскӧдангижӧдъяс сетан пӧрадок.

9.6. Кырымалӧ видз-му овмӧс сӧвмӧдан юкӧнын канмусянь отсӧг сетӧм да ӧта-мӧдкӧд уджалӧм йылысь артмӧдчӧмъяс юридическӧй кывкутысьяскӧд, крестьянин (фермер) овмӧсъяскӧд да асшӧр уджалысьяскӧд.

9.7. Дасьтӧ агропромышленнӧй комплекс да чери овмӧс юкӧнын дыр кадся торъя мога республиканскӧй уджтасъяс, торъя мога ведомственнӧй уджтасъяс да мукӧд уджтас.

9.8. Нуӧдӧ Коми Республика мутасын агропромышленнӧй комплекс, чери овмӧс, сиктса мутасъяс зумыда сӧвмӧдан юкӧнъясын торъя мога федеральнӧй уджтасъяс збыльмӧдӧм кузя мероприятиеяс.

9.9. Олӧмӧ пӧртӧ Коми Республикаса республиканскӧй сьӧмкудйысь Министерство, сылӧн мутас органъяс, канму учреждение кутӧм вылӧ артыштӧм сьӧмӧн медшӧр вӧдитчысьлысь да босьтыслысь уджъяс да Министерстволы сетӧм уджъяс.

9.10. Олӧмӧ пӧртӧ Коми Республикаса канму корӧмъяслы, Министерстволысь удж могмӧдӧмлы вузӧс вайӧм, уджъяс вӧчӧм да услугаяс сетӧм вылӧ заказъяс дасьтӧм да иналӧм кузя канму заказчиклысь уджъяс.

9.11. Нуӧдӧ Коми Республикаса канму корӧмъяслы вузӧс вайӧм, уджъяс вӧчӧм, услугаяс сетӧм вылӧ заказъяс иналігӧн донъяслысь да тӧварнӧй номенклатуралысь (сикасъяслысь, услугаяслысь) мониторинг, индӧм заказъяслысь прогнозируйтӧм, бюджетируйтӧм, контрактация да администрируйтӧм.

9.12. Дасьтӧ да сетӧ Коми Республикаса экономика сӧвмӧдан министерствоӧ агропромышленнӧй комплекс да чери овмӧс юкӧнъясын Коми Республикалӧн социально-экономическӧй сӧвмӧмлысь дыр кадся да шӧр кадся прогноз петкӧдласъяс экономическӧй удж сикасъяс серти.

9.13. Аслас компетенцияын пырӧдчӧ сёян-юанлӧн качество, безопасносьт да олысьяслӧн дзоньвидзалун бӧрся мониторинг нуӧдӧмӧ.

9.14. Нуӧдӧ видз-му овмӧс прӧдукция, сырьё да сёян-юан вӧчысьяслысь реестр, а сідзжӧ видз-му овмӧс прӧдукция, сырьё да сёян-юан вӧчысьяслысь, кутшӧмъяс серти нуӧдӧма банкроство процедураяс, кутшӧмъяс лоӧны тупкан выйын, кутшӧмъяс дугӧдӧмаӧсь производственнӧй удж, лыддьӧг.

9.15. Дасьтӧ, иналӧ да выльмӧдӧ урчитӧм пӧрадок серти «Ӧтуввез» юӧртан да телекоммуникационнӧй везйын Министерстволӧн официальнӧй сайтын юӧр Россия Федерацияса оланпастэчасӧн да Коми Республикаса оланпастэчасӧн урчитӧм случайясын.

9.16. Дасьтӧ да сетӧ Россия Федерацияса видз-му овмӧс министерствоӧ Коми Республикаын видз-му овмӧс да сылӧн сӧвман тенденцияяс йылысь юӧр видз-му овмӧс юкӧнын канму юӧр могмӧдан системалысь удж могмӧдӧм вылӧ.

9.17. Олӧмӧ пӧртӧ видз-му овмӧс тӧвар вӧчысьясӧс сьӧмӧн могмӧдӧм бурмӧдӧм кузя дінмуса комиссиялысь удж организационно-техническӧя да юӧрӧн могмӧдӧм кузя уджъяс.

9.18. Олӧмӧ пӧртӧ Коми Республикаса экономическӧй сӧвет бердын сикт сӧвмӧдӧм кузя ведомствокостса комиссиялысь удж организационно-техническӧя могмӧдӧм кузя уджъяс.

9.19. Олӧмӧ пӧртӧ Коми Республикаын агропромышленнӧй комплекс, сёян-юан да переработйтысь промышленносьт юкӧнын дінму тӧдчанлуна система артмӧдан организацияяскӧд да предприятиеяскӧд ӧтув уджалӧм кузя ведомствокостса уджалан комиссиялысь удж организационно-техническӧя могмӧдӧм кузя уджъяс.

9.20. Олӧмӧ пӧртӧ видз-му овмӧс прӧдукция, сырьё да сёян-юан вӧчысьяслысь Министерство бердса вузасян организацияяскӧд ӧтув уджалӧм кузя координируйтысь сӧветлысь удж организационно-техническӧя могмӧдӧм кузя уджъяс.

9.21. Олӧмӧ пӧртӧ Россия Федерацияса видз-му овмӧс министерствокӧд ӧтув уджалӧм кузя да дінмуса прогнознӧй сёян-юан балансъяс лӧсьӧдӧм кузя Коми Республикаса ведомствокостса уджалан группалысь удж организационно-техническӧя могмӧдӧм кузя уджъяс.

9.22. Урчитӧм пӧрадок серти олӧмӧ пӧртӧ ярмангаяс котыртысьлысь уджъяс.

9.23. Котыртӧ «Коми Республикаса медбур вузӧс да услугаяс» быд вося республиканскӧй конкурсӧ сёян-юан да перерабатывайтысь промышленносьтса предприятиеяс кыскӧм.

9.24. Котыртӧ пая эмбур участникъяс костын вензьӧмъяс дугӧдігӧн видз-му овмӧс тӧдчанлуна муясысь му пай весьтӧ вичмӧдӧм му участокъяс меститчӧм йылысь сӧгласуйтчан процедураяс.

9.25. Дасьтӧ да сетӧ Коми Республикаса архитектура, стрӧитчӧм да коммунальнӧй овмӧс министерствоӧ Россия Федерацияса субъектъяслысь, кутшӧмъяслӧн эм Коми Республикакӧд ӧтувъя граница, мутас планируйтан схема балаяс, Коми Республикаын муниципальнӧй районъяслысь мутас планируйтан схема балаяс, Коми Республикаын овмӧдчӧминъяслысь да кар кытшъяслысь медшӧр план балаяс сӧгласуйтӧм (сӧгласуйтӧмын ӧткажитӧм) йылысь кывкӧртӧдъяс видз-му овмӧс тӧдчанлуна муяслысь границаяс вежны артыштӧм юкӧнын, мый вайӧдас видз-му овмӧс тӧдчанлуна муяс мукӧд категорияа муясӧ вуджӧдӧм.

9.26. Видзӧдӧ косьтӧм муяс бӧрся.

9.27. Урчитӧм пӧрадок серти дасьтӧ торъя ёна дона прӧдуктивнӧй видз-му овмӧс угоддьӧяслысь, кутшӧмъясӧн мукӧд ногӧн вӧдитчыны оз позь, лыддьӧг урчитӧм кузя Коми Республикаса Веськӧдлан котырлысь нормативнӧй инӧда акт балаяс.

9.28. Нуӧдӧ Россия Федерацияса оланпастэчас да Коми Республикаса нормативнӧй инӧда актъяс серти гуся юӧр ресурсъяс, сы лыдын персональнӧй юӧр,  а сідзжӧ канмулысь гусятор видзӧм кузя мероприятиеяс.

9.29. Нуӧдӧ Россия Федерацияса оланпастэчас серти юöр техническöя видзöм кузя мероприятиеяс.

9.30. Восьтӧ урчитӧм пӧрадок серти Министерство удж йылысь юӧр.

9.31. Нуöдö Министерствоын Коми Республикаса Юралысьлöн 2008 во йирым тöлысь 13 лунся 97 №-а Индöдöн вынсьöдöм Коми Республикаын гражданскöй оборона котыртöм да нуöдöм йылысь положение серти гражданскöй оборона кузя мероприятиеяс.

9.32. Нуӧдӧ Коми Республикаын гражданскӧй оборона кузя мероприятиеяс, кутшӧмъяс йитчӧмаӧсь военнӧй действиеяс нуӧдігӧн либӧ тайӧ действиеясысь лёк лоӧмысь олысьяслы медводдза отсӧг сетӧмкӧд, сы лыдын:

1) сёян-юан запасъяс лӧсьӧдӧм да найӧс шуӧм серти видзӧм вылӧ пыр дасьӧн кутӧм;

2) олысьясӧс сёян-юанӧн нормируйтӧм могмӧдӧм.

9.33. Нуӧдӧ Министерствоын мобилизационнӧй дасьлун да мобилизация кузя мероприятиеяс. Координируйтӧ да видзӧдӧ Министерстволӧн мутас органъясӧн, канму учреждениеӧн да канму предприятиеясӧн мобилизационнӧй мероприятиеяс нуӧдӧм бӧрся, мобилизационнӧй дасьлун кузя мероприятиеяс нуӧдӧм бӧрся, а сідзжӧ могмӧдӧ тайӧ мероприятиеяссӧ методическӧя.

9.34. Нуӧдӧ Министерствоын, Министерстволӧн мутас органъясын да канму учреждениеын пӧжарысь видзчысян мероприятиеяс.

9.35. Нуöдö «Удж видзан юкöнын öткымын юалöм йылысь» Коми Республикаса Веськöдлан котырлöн 2008 во тöвшöр тöлысь 29 лунся 16 №-а шуöмӧн урчитӧм компетенция серти Коми Республика мутасын удж видзан юкöнын канму политикалысь шöр туйвизьяссö збыльмöдöм кузя мероприятиеяс.

9.36. Нуӧдӧ Коми Республикаын терроризмлы паныд удж нуӧдысь комиссиялӧн шуӧмъяс серти терроризм да экстремизм водзвыв ӧлӧдӧм кузя, налысь бӧртасъяс чинтӧм кузя мероприятиеяс.

9.37. Нуӧдӧ Министерство уджын артмӧм архивнӧй документъяс комплектуйтӧм, видзӧм, учёт да наӧн вӧдитчӧм кузя удж.

9.38. Племеннӧй скӧт видзан юкӧнын:

1) котыртӧ выль пӧрӧдаа пемӧсъяс испытайтӧм кузя уджъяс да сетӧ Россия Федерацияса видз-му овмӧс министерствоӧ найӧс селекцияын шедӧдӧмторъяслӧн, кутшӧмъясӧн позьӧ вӧдитчыны, канму реестрӧ пыртӧм йылысь вӧзйӧм, сетӧ выль прӧдуктивнӧй пӧрӧдаа пемӧсъяс видз-му овмӧс предприятиеясын, гражданалӧн аспом подсобнӧй овмӧсъясын рӧдмӧдӧм да пыртӧм кузя рекомендацияяс;

2) бӧрйӧ организацияяс ёна дона пӧрӧдаа пемӧсъяс босьтӧм да быдтӧм могысь;

3) котыртӧ уджъяс потомство качество серти племеннӧй ӧш-производительясӧс збыль прӧверитӧм кузя;

4) примитӧ решение племеннӧй ӧш-производительясӧс, искуственнӧя тырсьӧдӧм пемӧсъясӧс производительяслӧн каталогъясын пасйӧм йылысь;

5) котыртӧ племеннӧй прӧдукция (материал) организацияясӧн, кутшӧмъяслӧн эм индӧм прӧдукцияыс (материалыс), бонитируйтӧм кузя уджъяс;

6) дінму тшупӧд вылын бонитируйтӧм мыччӧдъяслӧн ӧтувтӧм бӧртасъяс серти иналӧ юӧр сылӧн бӧртасъяс йылысь «Ӧтуввез» юӧртан да телекоммуникационнӧй везйын Министерстволӧн официальнӧй сайтын;

7) пасйӧ племеннӧй пемӧсъяс канму небӧгӧ племеннӧй пемӧсъяс йылысь;

8) сетӧ «Ставроссияса племеннӧй удж нуӧдӧм кузя научно-исследовательскӧй институт» федеральнӧй канму наука учреждениеӧ (ФГНУ ВНИИплем) юӧр племеннӧй скӧт видзан юкӧнын юӧрӧн могмӧдан система дасьтӧм вылӧ;

9) котыртӧ племеннӧй удж нуӧдӧм кузя мыччӧдъяс бӧрйӧм да чукӧртӧм кузя удж (прӧдуктивносьт, пемӧсъяслысь качество донъялӧм, пемӧсъяслысь племеннӧй дон урчитан система кузя учёт нуӧдӧм да мукӧд сикас удж);

10) дасьтӧ да сетӧ Коми Республикаса Веськӧдлан котырлы племеннӧй скӧт видзан юкӧнын удж нуӧдӧм вылӧ канмусянь ышӧдан мераяс йылысь вӧзйӧмъяс, сы лыдын селекция могъяслы колана этша лыда да быран выйын видз-му овмӧс пемӧсъяслысь генофонд видзӧм кузя;

11) нуӧдӧ выставкаяс, аукционъяс, племеннӧй прӧдукциялы (материаллы) смотръяс.

9.39. Чери овмӧс юкӧнын:

1) дасьтӧ да нуӧдӧ Коми Республика мутасын пытшкӧсса ва объектъяс вылын биологическӧй ва озырлун видзӧм кузя мероприятиеяс;

2) вынсьӧдӧ чери овмӧс юкӧнын федеральнӧй олӧмӧ пӧртысь власьт органъяскӧд сӧгласуйтӧм серти Коми Республикаса чери кыян участокъяслысь лыддьӧг да урчитӧ налысь границаяс;

3) индӧ любительскӧй да спортивнӧй чери кыян организацияяслы биологическӧй ва озырлун кыян (шедӧдан) пай, а сідзжӧ Коми Республика мутасын абу сола ва объектъяс вылын промышленнӧй пай;

4) мӧдӧдӧ ассьыс петкӧдлысьяссӧ любительскӧй да спортивнӧй чери кыян организацияяслы, промышленнӧй чери кыйӧм да вузӧс чери рӧдмӧдӧм вылӧ, кутшӧмъясӧс котыртысьӧн лоӧ Чери кыйӧм кузя федеральнӧй агентство, чери кыян участок сетӧм йылысь сёрнитчӧм кырымалан инӧд кузя конкурс нуӧдан  комиссияясӧ;

5) сетӧ Чери кыйӧм кузя федеральнӧй агентствоӧ канму чери овмӧс реестрӧ пыртӧм вылӧ Министерстволӧн шуӧмъяс да сылӧн кырымалӧм сёрнитчӧмъяс йылысь, кутшӧмъяс подув вылын сетӧны биологическӧй ва озырлун кыйӧм (шедӧдӧм) вылӧ инӧд, а сідзжӧ татшӧм сёрнитчӧмъяс дугӧдӧм йылысь юӧр;

6) могмӧдӧ организационно-техническӧя чери овмӧс мутас сӧветлысь удж;

7) мӧдӧдӧ ассьыс петкӧдлысьясӧс Россия Федерация мутасын организацияясӧн Коми Республикаса абу киӧн вӧчӧм ю-тыӧ да вавидзанінӧ лэдзӧм чери прӧдукция учёт кузя комиссияяслӧн уджӧ пырӧдчӧм могысь.

9.40. Збыльмӧдӧ Коми Республикаса Юралысьлысь, Коми Республикаса Веськöдлан котырлысь тшöктöмъяс, мый сетöма «Россия Федерацияса Президентлысь тшöктöмъяс да индöдъяс олöмö пöртöм бурмöдöм кузя мераяс йылысь» Россия Федерацияса Президентлöн 2011 во рака тöлысь 28 лунся 352 №-а Индöд збыльмöдöм серти Министерстволӧн удж нуӧдан юкӧн дорö пыртöм юалöмъяс кузя Россия Федерацияса Президентлысь тшöктöмъяс да индöдъяс.

9.41. Олöмö пöртö Коми Республикаса Юралысьлöн да Коми Республикаса Веськöдлан котырлöн шуöмъяс серти мукöд удж.

IV. Канму услугаяс

10. Тайö Положениелöн II юкöдын индöм могъяс збыльмöдöм могысь Министерство сетӧ татшöм канму услугаяс:

10.1. Сетӧ:

1) урчитӧм пӧрадок серти канмусянь отсӧг агропромышленнӧй комплекс да чери овмӧс организацияяслы, крестьянин (фермер) овмӧсъяслы, ньӧбасян-босьтасян кооперация организацияяслы, аспом подсобнӧй овмӧс нуӧдысь гражданалы, видз-му овмӧс ньӧбасян-босьтасян кооперативъяслы, мукӧд организациялы да асшӧр уджалысьяслы, кутшӧмъяслӧн уджыс йитчӧма видз-му овмӧс прӧдукция вӧчӧмкӧд, переработайтӧмкӧд да иналӧмкӧд, чери овмӧс юкӧнын удж нуӧдӧмкӧд, а сідзжӧ Коми Республикаса агропромышленнӧй комплекс юкӧнын отсӧг сетӧмкӧд; 

2) сиктын олысь гражданалы оланін кыпӧдӧм (ньӧбӧм) вылӧ социальнӧй мынтӧмъяс;

3) сиктын олысь том семьяяслы да том специалистъяслы оланін кыпӧдӧм (ньӧбӧм) вылӧ социальнӧй мынтӧмъяс.

10.2. Племеннӧй скӧт видзӧм кузя торъя сикас организацияяслы сетӧм корӧмъяслы юридическӧй кывкутысьлӧн удж лӧсялӧм (лӧсявтӧм) йылысь экспертнӧй кывкӧртӧд сетӧм.

10.3. Племеннӧй скӧт видзӧм кузя организацияяслы племеннӧй прӧдукция (материал) вылӧ эскӧдангижӧдъяс сетӧм.

10.4. Министерствоö гражданасянь да юридическӧй кывкутысьяссянь воöм шыöдчöмъяс видлалöм.

10.5. Министерстволöн архив документъяс кузя гражданалöн да юридическöй кывкутысьяслöн корöмъяс серти архивнöй справкаяс, архивнöй копияяс, архивнöй выпискаяс сетöм.

10.6. Видз-му овмӧс прӧдукция, сырьё да сёян-юан вӧчысьяслы консультационнӧй отсӧг сетӧм.

10.7. Чери овмӧс юкӧнын:

1) урчитӧм пӧрадок серти промышленнӧй чери кыйӧм вылӧ, вузӧс чери рӧдмӧдӧм вылӧ, любительскӧй да спортивнӧй чери кыйӧм котыртӧм вылӧ юридическӧй кывкутысьяслы да асшӧр уджалысьяслы чери кыян участокъяс сетӧм йылысь сёрнитчӧмъяс кырымалӧм, татшӧм сёрнитчӧмъяс кырымалӧм инӧд вылӧ конкурсъяс котыртӧм да нуӧдӧм пыртӧмӧн;

2) урчитӧм пӧрадок серти биологическӧй ва озырлунӧн, кутшӧмъясӧс пыртӧма чери кыян объектъяс дорӧ да кутшӧмъяс серти ӧтувъя позяна кыйдӧссӧ абу урчитӧма, вӧдитчан сёрнитчӧмъяс дасьтӧм да кырымалӧм;

3) урчитӧм пӧрадок серти промышленнӧй чери кыйӧм вылӧ юридическӧй кывкутысьяслы да асшӧр уджалысьяслы биологическӧй ва ресурсъяс кыян (шедӧдан) квота пайяс индӧм йылысь сёрнитчӧмъяс кырымалӧм (дугӧдӧм).

V. Министерстволӧн инöдъяс

11. Урчитöм удж нуöдан юкöнъясын канму уджъяс збыльмӧдӧм, канму услугаяс сетöм могысь Министерство вермö:

1) корны да босьтны канму власьт органъяссянь, меставывса асвеськöдлан органъяссянь, а сідзжӧ организацияяссянь, чина йӧзсянь да гражданасянь Министерство компетенцияӧ пыртӧм юалӧмъяс кузя решениеяс примитӧм вылӧ колана юöр;

2) кыскыны Министерстволöн урчитӧм удж нуöдан юкӧнъяс дорӧ пыртӧм юалöмъяс видлалöм могысь научнöй да мукöд организацияöс, учёнöйясöс да специалистъясöс;

3) котыртны Министерстволöн удж нуӧдан юкӧнъяс дорö пыртöм юалöмъяс кузя координационнöй, сöвещательнöй да экспертнöй органъяс (сöветъяс, комиссияяс да уджалан группаяс, коллегияяс);

4) лӧсьӧдны отличие пасъяс да ведомственнӧй наградаяс да сетны найӧс гражданалы урчитӧм удж нуӧдан юкӧнъясын ыджыд вермӧмъясысь;

5) олӧмӧ пӧртны Россия Федерацияса оланпастэчас да Коми Республикаса оланпастэчас серти мукӧд инӧд.

VI. Удж котыртöм

12. Министерствоöн веськöдлö Коми Республикаса видз-му овмӧс да сёян-юан министр (водзö – министр), кодöс урчитӧм порадок серти чинö индö да чинысь вештö Коми Республикаса Юралысь.

13. Министр:
1) ӧткӧн юрнуӧдӧ Министерство уджӧн, юклӧ могъяс министрӧс вежысьяс да Министерстволӧн тэчас юкӧдувъясса юрнуӧдысьяс костын;

2) сетӧ Министерствоса да сылӧн мутас органъясса  уджалысьяслысь медпозяна штат лыд да уджысь мынтысян фонд йылысь вӧзйӧмъяс;

3) урчитӧм пӧрадок серти вынсьöдö уджалысьяслысь урчитöм медпозяна штат лыд да уджысь мынтысян фонд серти Министерстволысь тэчас да штатнöй расписание, а сідзжӧ Министерстволӧн мутас органъяслысь лыд да уджысь мынтысян фонд;

4) вынсьöдö Коми Республикаса республиканскöй сьöмкудйын лӧсялана финансöвöй во кежлö артыштöм сьöмкуд ассигнованиеяс урчитöм мындаын Министерство да сылӧн мутас органъяс кутӧм вылӧ сьöмкуд смета;

5) вынсьöдö Министерстволöн тэчас юкöдувъяс йылысь положениеяс, сы лыдын Министерствоӧ пырысь канму племеннӧй служба йылысь, Министерстволӧн мутас органъяс йылысь положениеяс, канму учреждениелысь устав, Министерствоса уджалысьяслысь чина регламентъяс да чина инструкцияяс;

6) чинö индö да чинысь вештö Министерствоса уджалысьясӧс, Министерстволӧн мутас органъясса да Министерствоӧ пырысь канму племеннӧй службаса юрнуöдысьясöс, кырымалö, вежö да дугöдö накöд уджалан контрактъяс да уджалан сёрнитчöмъяс;

7) Россия Федерацияса оланпастэчас серти да Коми Республикаса оланпастэчас серти видлалӧ Министерствоын да сылӧн мутас органъясын гражданскӧй канму служба нуӧмкӧд йитчӧм гражданскӧй канму служба йылысь юалӧмъяс;

8) видлалӧ Министерствоса уджалысьяс, Министерстволӧн мутас органъясса юрнуӧдысьяс да канму учреждение юрнуӧдысь дорӧ ошкан мераяс да дисциплинарнӧй мыждан мераяс примитӧм йылысь юалӧмъяс;

9) корӧ Министерствоса, сылӧн мутас органъясса, канму учреждениеса, канму предприятиеясса уджалысьясӧс, а сідзжӧ агропромышленнӧй комплекскӧд да чери овмӧскӧд йитчӧм удж нуӧдысь мукӧд йӧзӧс Россия Федерацияса да Коми Республикаса канму наградаясӧн наградитӧм йылысь;

10) сетӧ Коми Республикаса Веськӧдлан котырлы Коми Республикаса канму учреждениеяс котыртӧм, выль ног котыртӧм да бырӧдӧм йылысь вӧзйӧмъяс;

11) чинӧ пуктӧ да чинысь вештӧ канму учреждениеса юрнуӧдысьӧс, кырымалӧ, вежлалӧ да дугӧдӧ сыкӧд удж йылысь сёрнитчӧм;

12) сӧгласуйтӧ канму предприятиеясса юрнуӧдысьяслысь чинӧ пуктӧм да чинысь вештӧм, а сідзжӧ накӧд удж йылысь сёрнитчӧм кырымалӧм, вежлалӧм да дугӧдӧм;

13) эсканпастӧг петкöдлö Министерствосö федеральнӧй олӧмӧ пӧртысь власьт органъяскöд, Коми Республикаса канму власьт органъяскӧд, Коми Республикаса канму органъяскӧд, меставывса асвеськöдлан органъяскöд, ӧтйӧза ӧтувъяскӧд да мукӧд организациякöд йитöдъясын, ёрдын, сетö эсканпасъяс, оланпсатэчасӧн урчитӧм пӧрадок серти восьтö Министерстволысь тшöтъяс, нуöдö сделкаяс (сы лыдын кырымалӧ сёрнитчӧмъяс, артмӧдчӧмъяс) да оланпастэчасöн артыштöм мукöд юридическöй удж;

14) оланпастэчас серти вӧдитчӧ Коми Республикаса республиканскӧй сьӧмкудйын Министерстволы лӧсялана финансӧвӧй во кежлӧ артыштӧм ассигнованиеяс урчитӧм сьӧмӧн, а сідзжӧ Министерстволы сетӧм эмбурӧн;

15) олӧмӧ пӧртӧ мукӧд уджмог оланпастэчас серти.

14. Министрлöн эмöсь вежысьяс, кодъясöс чинö индöны да чинысь вештöны Россия Федерацияса оланпастэчасöн да Коми Республикаса оланпастэчасöн урчитöм пöрадок серти.

Министрöс вежысьяс уджалöны Министерство нимсянь эскӧданпастöг, министрöн урчитöм инöдъяс да могъяс серти.

Кор министрыс мыйкö дыра абу, сэки сылысь могъяссö збыльмöдö министрöс медводдза вежысь, а кор министрöс медводдза вежысь абу – министрлöн шуöм серти министрöс вежысьяс пиысь кодкö öти.

Кор эм министрлöн прöст чин, сэки министрлысь могъяс сетöм йылысь решение примитö Коми Республикаса Юралысь.

15. Министерстволысь медпозяна штат лыд индö Коми Республикаса Веськöдлан котыр.

16. Министерстволöн котыртан тэчасö пырöны татшöм тэчас юкöдувъяс - уджын медшöр туйвизьяс кузя юкöнъяс, секторъяс:

1) агропромышленнӧй комплекс да чери овмӧс юкӧнын планируйтӧм да прогнозируйтӧм кузя;

2) сьӧм овмӧс удж да бухгалтерскӧй учёт кузя;

3) скӧт видзӧм, сы лыдын племеннӧй, му вӧдитӧм, муяс мелиорируйтӧм да градвыв пуктас быдтӧм, чери овмӧс кузя;

4) агропродовольственнӧй рынок, сёян-юан да переработйтан промышленносьт кузя;

5) агропромышленнӧй комплексын инвестицияяс кузя да сиктса мутасъяс зумыда сӧвмӧдӧм кузя;

6) инӧда, кадрӧвӧй да котыртан удж кузя;

7) юӧртан да аналитическӧй удж кузя.

17. Коми Республика мутасын племеннӧй скӧт видзан юкӧнын канму дöзьöр олöмö пöртöм вылö уполномочитöм Министерствоса чина мортӧн лоö Министерствоӧ пырысь канму племеннӧй службаса юрнуӧдысь, коді такӧд ӧттшӧтш лоӧ Коми Республика кузя племеннӧй скӧт видзан юкӧнын медыджыд канму инспекторӧн.

18. Министерстволöн пытшкöсса удж котыртсьö Министерствоса Регламент серти.
______________________________________________________________

 Коми Республикаса

видз-му овмӧс да сёян-юан министерство

йылысь положение дорö

СОДТÖД

Коми Республикалöн видз-му овмӧс да сёян-юан министерствоса мутас органъяслöн меститчан
СХЕМА
	Д/в №
	Мутас орган ним
	Мутас орган меститчанін
	Мутас органöн удж нуöдан Коми Республикаса административнöй мутас юкöн


	1
	2
	3
	4

	1.
	Луздор районса видз-му овмӧс да сёян-юан юкӧн (КР видз-му министерстволӧн Луздорса ОСХП)
	Луздор район, Абъячой с.
	Луздор район

	2.
	Сыктыв районса видз-му овмӧс да сёян-юан юкӧн (КР видз-му министерстволӧн Сыктывса ОСХП)
	Сыктыв район, Визин с.
	Сыктыв район

	3.
	Койгорт районса видз-му овмӧс да сёян-юан юкӧн (КР видз-му министерстволӧн Койгортса ОСХП)
	Койгорт район,

Койгорт с.
	Койгорт район

	4.
	Сыктывдін районса видз-му овмӧс да сёян-юан юкӧн (КР видз-му министерстволӧн Сыктывдінса ОСХП)
	Сыктывдін район,

Выльгорт с.
	Сыктывдін район, республикаса тӧдчанлуна Сыктывкар сы ув мутасӧн

	5.
	Кӧрткерӧс районса видз-му овмӧс да сёян-юан юкӧн (КР видз-му министерстволӧн Кӧрткерӧсса ОСХП)
	Кӧрткерӧс район,

Кӧрткерӧс с.
	Кӧрткерӧс район

	6.
	Кулӧмдін районса видз-му овмӧс да сёян-юан юкӧн (КР видз-му министерстволӧн Кулӧмдінса ОСХП)
	Кулӧмдін район,

Кулӧмдін с.
	Кулӧмдін район

	7.
	Княжпогост районса видз-му овмӧс да сёян-юан юкӧн (КР видз-му министерстволӧн Княжпогостса ОСХП)
	Княжпогост район, Емва к.
	Княжпогост район

	8.
	Удора районса видз-му овмӧс да сёян-юан юкӧн (КР видз-му министерстволӧн Удораса ОСХП)
	Удора район,

Кослан с.
	Удора район

	9.
	Изьва районса видз-му овмӧс да сёян-юан юкӧн (КР видз-му министерстволӧн Изьваса ОСХП)
	Изьва район, Изьва с.
	Изьва район

	10.
	Чилимдін районса видз-му овмӧс да сёян-юан юкӧн (КР видз-му министерстволӧн Чилимдінса ОСХП)
	Чилимдін район,

Чилимдін с.
	Чилимдін район

	11.
	Емдін районса видз-му овмӧс да сёян-юан юкӧн (КР видз-му министерстволӧн Емдінса ОСХП)
	Емдін район, Айкатыла с.
	Емдiн район

	12.
	Ухта карса видз-му овмӧс да сёян-юан юкӧн (КР видз-му министерстволӧн Ухтаса ОСХП)
	Ухта к.
	республикаса тӧдчанлуна Ухта кар сы ув мутасӧн,

республикаса тӧдчанлуна Сосногорск кар сы ув мутасӧн, республикаса тӧдчанлуна Вуктыл кар сы ув мутасӧн,

Мылдін район

	13.
	Усинск карса видз-му овмӧс да сёян-юан юкӧн (КР видз-му министерстволӧн Усинскса ОСХП)
	Усинск к.
	республикаса тӧдчанлуна Усинск кар сы ув мутасӧн

	14.
	Печора карса видз-му овмӧс да сёян-юан юкӧн (КР видз-му министерстволӧн Печораса ОСХП)
	Печора к.
	республикаса тӧдчанлуна Печора кар сы ув мутасӧн,

республикаса тӧдчанлуна Воркута кар сы ув мутасӧн,

республикаса тӧдчанлуна Инта кар сы ув мутасӧн


____________________________

23 014

